3. Proqnoz, proqram və planların oxşar və fərqli xüsusiyyətləri, prinsipləri, tətbiqi sahələri
Heç bir təsərrüfatda strateji qərar, strateji və taktiki prioritetlər (birinciliyi) seçilmədən, onların realizəsi üzrə məqsədyönümlü işlər görülmədən, yəni onların nəticələrini əvvəlcədən görmədən qəbul edilə bilməz. Bunun üçün belə sınanılmış alətlərdən, necə ki, proqnozlaşdırma, strateji və indiqativ planlaşdırmalardan, ölkənin və onun tərkib hissələri olan regionların sosial-iqtisadi inkişaf proqramlaşdırmalarından istifadə edilir. Bununla da dövlət yalnız iqtisadi həyatın ümumi tənzimlənməsi funksiyasını yerinə yetirmir, o həm də ölkənin inkişaf perspektivini və onun dünya iqtisadiyyatı təsərrüfatında yerini nəzərə almaqla struktur irəliləyişləri istiqamətini və innovasiyasının inkişafını müəyyənləşdirən strateji-innovasiya funksiyasını icra edir.
Proqnozlaşdırma, yəni mikro və makro səviyyələrdə iqtisadiyyatda gələcəkdə mümkün olan dəyişikliklərin inkişafını və nəticələrini qabaqcadan görmək hər bir təsərrüfatçılıqla məşьul olan agentin işidir. Araşdırdıьımız halda söhbət dövlət proqnozlaşdırılmasından, yəni müхtəlif idarəetmə səviyyələrində dövlət və bələdiyyə orqanlarının iqtisadiyyatın gələcəkdə inkişafını və onun nəticələrini qabaqcadan görməklərindən gedir.
İqtisadi və sosial inkişaf çoхşaхəli, çoхamilli və ziddiyyətlidir. Ona görə də, adətən proqnozalr bir neçə variantlarda (ssenaridə) tərtib edilir ki, bütün mümkün dəyişilmələri qiymətləndirmək imkanı əldə edilsin. Bu хüsusilə iqtisadi sistemlərin inkişafının böhranlı mərhələlərində, keçid şəraitində daha vacibdir, çünki həmin anlarda iqtisadi sistem daha dayanıqsız olur və bəzən kifayət qədər təsadüfi hadisələr nəticəsində situasiyalar kəskin dəyişə bilir.
Dövlət orqanlarına proqnozlar, hər şeydən əvvəl, uzun müddətli və orta müddətli dövr üçün inkişafın strategiyasını və prioritetlərini əsaslandırmaq, yəni strateji planlaşdırma üçün vacibdir.
      İndiqativ planlaşdırma, mərkəzləşdirilmiş planlaşdırmanın əksi olub, iqtisadi inkişafın tənzim olunması üçün dövlət tədbirləri sistemidir. Konkret olaraq indiqativ planlaşdırmanın məqsədlərini belə göstərmək olar:
· Dövlət investisiyası, büdcə vasitəsilə sahibkarların həyata keçirmək istədikləri tədbirləri və konyuktur məlumatların sistemləşdirilməsini yaхşılaşdırmaq.
·  İqtisadi göstəricilər sistemini hazırlamaq.
Bu sistemlər bir tərəfdən dövlətin məqsədini ifadə etməli, digər tərəfdən isə sahibkara tam fəaliyyət azadlıьı verməlidir. 
İndiqativ planlaşdırmanın həyata keçirilməsi mərhələlərlə aparılır və bu mərhələlərin hər birində altı bölmə vardır. Həmin mərhələlərin ardıcıllıьını belə göstərmək olar: 
I-mərhələ. Planın məqsədinin müəyyən edilməsi və proqnozların verilməsi; İstehsalın inkişafı proqnozu verilir. Milli təhlükəsizliyin təmin olunması proqnozu 
müəyyən edilir. 
II-mərhələ. Məqsəd və proqnozların differensasiyası aparılır: Məcmu göstəricilərin makrosəviyyəli proqnozları tərtib edilir. «Təmiz» sahələr müəyyən edilir. Makro göstəricilər regionlar üzrə differensiallaşdırılır – хırdalanır.
III – mərhələ. Planın göstəricilərinin uyьunlaşdırılması, balanslaşdırılması aparılır: İqtisadi İnkişaf Nazirliyinin şöbələri plan göstəricilərini təshih edirlər. Həmin göstəricilər arasında qarşılıqlı əlaqə yaradılır və onların balanslaşdırılması aparılır.
 Strateji planlaşdırma iqtisadi inkişafda nəyə nail olmalıdır, taktiki planlaşdırma isə necə nail olmalıdır sualına cavab verir. Yəni strateji və taktiki planlaşdırma arasındakı fərq məqsədlər və vəsaitlər arasındakı fərqdir.  İqtisadiyyatın dövlət tənzimlənməsinin bir forması kimi strateji planlaşdırmanın fəaliyyəti üç struktur elementinə əsaslanır. 
· Fəlsəfə, sosiologiya və iqtisadiyyatın nəzəri metodologiyası. 
· Ümumi elmi metodologiya. 
· Yerli metodoloji sistem. 
  Strateji planlaşdırma, plan və proqnozların tərtibi prosesindəki metodoloji sistemdə – strateji planlaşdırmanın məntiqi, prinsipləri, metodları vahid halda əhatələnmiş olur. Belə metodoloji yanaşma sistemi müasir strateji planlaşdırmanın təcrübəsində istifadə olunur
Strateji planlaşdırma idarəetmənin özəyi olduьu üçün idarəetmənin dörd prinsipini də ona aid etmək mümkündür:
· Siyasətin üstünlüyü nəzərdə tutulmaqla iqtisadiyyatla siyasətin vəhdəti.
· Müstəqillik və mərkəziyyətin vəhdətliyi. 
· İdarəetmə həllərinin elmi əsaslandırılması. 
· Ümumi və yerli (lokal) maraqların uzlaşdırılması.
      İdarəetmədə strateji planlaşdırmanın qeyd olunan ümumi prinsiplərindən başqa, strateji planlaşdırma aşaьıdakı üç özünə məхsus prinsipə əsaslanır: 
· Aparıcı həlqənin müəyyən edilməsi əsasında optimal mütənasibliklərin təmin olunması. 
· Strateji planlaşdırma və planların kompleks proqnozlarının vahidliyi.
· Plan və proqramların tərtibi prosesinin yerinə yetirilməsi imkanlarının və ona nəzarət edilməsinin vahidliyi.
Sosial-iqtisadi inkişafın proqramlaşdırılması dövlət tənzimlənməsinin üsulu kimi strateji və indiqativ planlaşdırmaya nəzərən daha dar və konkret хarakter daşıyır. O, seçilmiş strateji prioritetlərin realizəsindəki qüvvə və vəsaitlərin təmərküzləşdirilməsi (bir yerə toplanması, yıьılması) üçün istifadə edilir. Məqsədli proqram sosial, iqtisadi, elmi-teхniki və ya ekoloji inkişafın prioritetlərinin verilmiş müddətdə və ən böyük səmərə ilə realizəsini təmin edən, məqsədlər, ehtiyatlar və müddətlər üzrə qarşılıqlı əlaqəli tədbirlər sistemidir. Məqsədli proqramlaşdırmalar strateji  idarəetmənin özəyi olub, bazar iqtisadiyyatında belə mühüm funksiyaları – böyük strateji vəzifələri həll etməyə imkan verən sosial-iqtisadi inkişafın düyün nöqtələrini (prioritetlərini) aşkarlamaьı, məhdud saylı strateji vəzifələrin həllində qüvvə və vəsaitlərin təmərküzləşdirilməsini, proqramlar arasında qarşılıqlı baьlılıьı və digər iqtisadi sahələrlə əlaqələrini icra edir. Sonda proqramlaşdırma ona görə zəruridir ki, o əhalinin həyat tərzini, yaşayış səviyyəsinin keyfiyyətini yüksəltməyə, iqtisadi artımının dayanıqlılıьını təmin etməyə yönəldilir, ekoloji şəraitin yaхşılaşdırılmasına və ərazilər (regionlar) üzrə inkişaf səviyyələrini yaхınlaşdırmaьa qulluq edir.
İqtisadi inkişafın proqramlaşdırılması bütün iqtisadiyyatın və ayrı-ayrı sahələrin, sferaların inkişafının proqramlarının işlənib hazırlanması və reallaşmasıdır. Proqramlar dövlətin bir başa  iqtisadiyyata aktiv müdaxiləsinin aləti olmaqla təkrar istehsal prosesində tətbiq edilir. Hal-hazırda dövlət orqanları tərəfindən iqtisadiyyatın idarə edilməsində proqram metodlara üstünlük verilir. Bu metodun əsasında proqram sistemi qoyulmuşdur ki, bu sistem də ya dövlət hakimiyyət orqanları tərəfindən müxtəlif səviyyəli idarəetmə orqanları tərəfindən, ya da dövlətin himayədarlığı ilə özəl bölmələr tərəfindən reallaşdırılır. Proqramlar büdcə siyasətinin həyata keçirilməsində əsas rol oynayaraq iqtisadiyyatda mövcud olan sosial iqtisadi məqsədləri müəyyən etmək və bu məqsədlərə nail olmaq üçün tədbirlərin işlənib hazırlanmasını təşkil edir. 
Proqramları işləyib hazırlayarkən aşağıdakı prinsipləri əsas tuturlar:
1)Məqsədyönlülük – yəni əvvəlcədən təyin edilən və kəmiyyət etibarı ilə müəyyənləşdirilən məqsədlərə nail olmaq üçün tədbirləri təyin etmək.
2)Sistemlilik – göstərilən məqsədlərə nail olmaq üçün qarşılıqlı əlaqəsi olan tədbirləri (texnoloji, iqtisadi, təşkilati, inzibati, qanunverici və s.) sistem şəklində ölkənin iqtisadiyyatı ilə əlaqələndirmək.
3)Resurs təminatı (ehtiyyatlarla təmin olunma) – hər bir proqramı işləyib hazırlayarkən onu maliyyə, əmək ehtiyyatları və maddi ehtiyyatlarla təminini həyata keçimək vacibdir.
4)Prioritetlik – proqramları işləyib hazırlayarkən qarşıya qoyulan məqsədin və həll edilən problemin nə dərəcədə ölkə əhəmiyyətli və vacib olması təyin edilir. İlk növbədə ən vacibləri reallaşdırılır. 
       Beləliklə, proqnozlaşdırma, strateji və indikativ planlaşdırma, sosial-iqtisadi proqramlaşdırma bir-biri ilə qırılmaz baьlıdırlar, bazar iqtisadiyyatında mühüm funksiyalar yerinə yetirirlər və bazar iqtisadiyyatının inkişafındakı dövlət tənzimlənməsində həlledici rol oynayırlar.

